
Kerajaan pertimbang cadangan SUHAKAM, vaksin untuk
semua tanpa kira status

KUALA LUMPUR, 28 Jan - Kerajaan sedang mempertimbang cadangan Suruhanjaya Hak Asasi
Manusia, SUHAKAM agar vaksin COVID-19 diberi secara percuma kepada individu tanpa warganegara
termasuk pelarian, tahanan dan banduan,

Timbalan Menteri Sains, Teknologi dan Inovasi - Ahmad Amzad Mohamed @ Hashim berkata, usaha
membendung virus maut itu sepenuhnya sukar dicapai, sekiranya vaksin hanya diberikan kepada rakyat
Malaysia sahaja.

Bagaimanapun, beliau memberi jaminan, rakyat Malaysia akan tetap diberi keutamaan dalam
penerimaan vaksin COVID-19.

Friday, 29 January 2021

Mengulas bekalan 1 juta dos vaksin Pfizer yang bakal diterima negara pada akhir bulan depan, Ahmad
memaklumkan, persediaan logistik untuk penerimaan dan pengedarannya telah dilakukan.

Ia termasuk penyimpanan dan penghantaran bekalan vaksin, khususnya ke kawasan pedalaman dan
sukar diakses.

Raptai logistik untuk memastikan kelancaran pengedaran vaksin akan dilakukan di Belaga, Sarawak
Jumaat ini.

